
“E.CUSTOMS.GOV.AZ” PORTALININ İSTİFADƏ TƏLİMATI 

 Sərhədkeçmə məhdudiyyətinin yoxlanılması 
 

 Bu elektron xidmətdən istifadə etməklə Dövlət Gömrük Komitəsi 

tərəfindən gömrük öhdəlikləri üzrə sərhəd keçməyə qoyulan 

məhdudiyyət barədə məlumat almaq olar. 

 

 “Əsas Xidmətlər” menyusundan “Fiziki şəxslər üçün” bölməsinə daxil 

olaraq “Sərhədkeçmə məhdudiyyətinin yoxlanılması” elektron xidmət 

kartını seçərək xidmətdən istifadə edə bilərsiniz. (Şəkil 1)  

 

Şəkil 1. 

 Elektron xidmətə daxil olduqdan sonra əks olunan pəncərədə göstərilən 

xanalara “ümumvətəndaş Pasport nömrəsi” və “Doğum tarixi” daxil 

edilərək “Axtar” düyməsi sıxılır. (Şəkil 2) 

 

 Açılan səhifədə “Daxil etdiyiniz pasport nömrəsinə uyğun məlumat Xüsusi 

Diqqət Siyahısında(XDS) tapılmadı. Heç bir sərhədkeçmə məhdudiyyəti 

yoxdur”  bildirişi əks olunubsa sərhədkeçmə məhdudiyyətiniz yoxdur. 

Əks halda isə, sərhədkeçmə məhdudiyyəti barədə məlumat bildirilir. 

 

     
                              

           Şəkil 2. 

 Sərhədkeçmə məhdudiyyəti olduqda, mədudiyyətin tətbiq olunma 

səbəbi və vaxtı göstərilir. Eyni zamanda, məhdudiyyətin götürülməsi 

üçün müvafiq gömrük öhdəliklərinin yerinə yetirilməsi barədə məlumat 

verilir. (Şəkil 3) 

 

 

           Şəkil 3. 

 

 Sərhədkeçmə məhdudiyyətin aradan qaldırılması üçün, seçdiyiniz 

gömrük prosedurunun tələblərini yerinə yetirməli və ya aşağıdakı 

şərtlərdən birini təmin etməlisiniz: 

 

 Mal və ya nəqliyyat vasitəsini gömrük orqanının müəyyən etdiyi yerlərdə 

gömrük nəzarəti altında saxlamaq. ( daxili və ya sərhəd gömrük 

orqanlarının ərazisində - müəyyən edilmiş dayanacaqlarda ) 

 Mal və ya nəqliyyat vasitəsi fors major hallar nəticəsində sıradan 

çıxdıqda, yol nəqliyyat hadisəsi nəticəsində təmirə ehtiyac yarandıqda 

və ya yararsız hala düşməsi ilə əlaqədar geri qaytarılması mümkün 

olmadıqda, habelə onların üzərinə həbs qoyulduqda, bu barədə qərar 

qəbul etmiş dövlət orqanı tərəfindən verilən təsdiqedici sənədi gömrük 

orqanına təqdim etmək. 

 Mal və ya nəqliyyat vasitəsi məhkəmə qərarına əsasən müsadirə 

edildikdə müvafiq qərarı gömrük orqanına təqdim etmək. 

 Səhhətinizin mövcud vəziyyəti ilə bağlı tibbi müəssisənin və ya 

təşkilatın müvafiq arayışını gömrük orqanına təqdim etmək. (Bu hallarda 

gömrük orqanının vəzifəli şəxsi tibbi arayışda qeyd edilən xəstəliyin 

ağırlıq dərəcəsindən və mövcud vəziyyətdən asılı olaraq digər 

şərtlərdən birinin təmin edilməsini tələb edə bilər.) 

 Mövcud qanunvericiliyin tələblərinə uyğun olaraq gömrük ödənişlərini 

ödəyərək rəsmiləşdirmə aparmaq. 

 XDS-də əvəz etmə - digər xarici ölkə vətəndaşı öhdəliyi öz üzərinə 

götürərək mal və ya nəqliyyat vasitəsini gətirmiş yalnız bir xarici ölkə 

vətəndaşını XDS-də əvəz edə bilər. Müvəqqəti gətirilən nəqliyyat 

vasitəsinə görə XDS-ə daxil edilmiş şəxs XDS-də olan digər şəxsi əvəz 

edə bilməz. 

 Gömrük borcunun ödənilməsi üçün aşağıdakı təminat üsullarından 

birini seçmək. (AR Gömrük Məcəlləsinin 258-ci maddəsinə əsasən) 

- Girov; 

- veksel zaminliyi (aval); 

- bank qarantiyası; 

- ödənilməli olan məbləğin gömrük orqanının depozit hesabına 

köçürülməsi 

- sığorta müqavilələri; 

- üçüncü şəxsin zaminliyi; 

- avans ödəmələr; 

 


